
«Հայաստանի Հանրապետության կառավարության 2014 թվականի հուլիսի 3-ի N 738-Ն որոշման մեջ փոփոխություններ կատարելու մասին» ՀՀ Կառավարության որոշման նախագծի ընդունումը սահմանված է ՀՀ վարչապետի 2018 թվականի հոկտեմբերի 1-ի N 1285-Ա որոշմամբ հաստատված «Դիվանագիտական ծառայության մասին» օրենքում փոփոխություն կատարելու մասին» օրենքի  կիրարկումն ապահովող միջոցառումների 5-րդ կետով: Որոշմամբ ՀՀ Կառավարության «Օտարերկրյա պետություններում գործող՝ Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» որոշման մեջ կատարվում են փոփոխություններ, մասնավորապես հանվում է N 2 հավելվածը՝ դրա արդիականությունը կորցնելու հանգամանքով պայմանավորված, իսկ N 3 հավելվածը լրացվում է երկու նոր պետություններով՝ պայմանավորված Մոլդովայում դեսպանություն բացելու և Մոլդովայում և Իսրայելի Պետությունում դեսպաններ նշանակելու հանգամանքով: Որոշման նախագծով Իսրայելի պետությունում պաշտոնեական դրույքաչափը և փոխհատուցման առավելագույն սահմանաչափը հավասարեցված է Ստամբուլում ՍԾՏՀ ՀՀ մշտական ներկայացուցչության, իսկ Մոլդովայինը՝ Ռումինիայում և Բուլղարիայում վճարվող փոխհատուցման սահմանաչափերին: 
Հաշվի առնելով, որ Իսրայելում ՀՀ դեսպանի նստավայրը գտնվում է Երևանում, նրա համար փոխհատուցման գումար չի հաշվարկվում, իսկ Մոլդովայում դեսպանի պաշտոնեական դրույքաչափը և փոխհատուցման գումարը արդեն իսկ նախատեսված են ԱԳՆ պետական բյուջեով հատկացված ֆինանսավորման մեջ, հետևաբար որոշման փոփոխությամբ բյուջեում լրացուցիչ ֆինանսական միջոցներ չեն պահանջվելու։

